
BAZA LIGJORE E SHQYRTIMIT

Me datën: 25.08.2023, OE “A.R.F. SH.P.K.”- Fushë Kosovë, ka parashtruar ankesë me nr:
2023/0615, kundër njoftimit për dhënie të kontratës ku është rekomanduar për kontratë OE
“INFINITT SH.P.K.”- Prishtinë, lidhur me aktivitetin e prokurimit: “FURNIZIM ME
MATERIAL ADMINISTRATIV PËR NEVOJAT E SHERBIMEVE TË ADMINISTRATËS
SË KOMUNËS SË MALISHEVËS” me nr. të prokurimit: "62500-23-6661-1-2-1", iniciuar
nga Autoriteti Kontraktues (AK) – KUVENDI KOMUNAL MALISHEVE.

Autoriteti kontraktues ka zbatuar procedurë të hapur, lloji i kontratës: furnizim, vlera e
parashikuar e kontratës: 54,883.63 €.

Fazat e procedurës së prokurimit:

Njoftimi për kontratë: 30.06.2023

Hapja e Tenderëve: 21.07.2023

Njoftimi për dhënie të kontratës: 11.08.2023

Nëse është e përsëritur ankesa, të shënohet se lidhur me këtë lëndë nuk është nxjerr një vendim
i mëparshëm i OSHP - së, më Nr. 2023/0615 i dt:25.08.2023.Konform nenit 113, 114 të Ligjit
Nr. 04 / L - 042, i plotësuar dhe ndryshuar me Ligjin 04 / L - 237, Ligjin 05 / L - 068, dhe
Ligjin 05 / L - 092, Eksperti Shqyrtues i ka shqyrtuar pretendimet ankimore të OE ankues.

DISPOZITAT E SHKELURA DHE PRETENDIMET ANKIMORE

Neni 1- Qëllimi;

Neni 6- Ekonomicitetit dhe Efikasiteti;

Neni 7- Barazia në Trajtim/ Jo-Diskriminues

Neni 59- Ekzaminimi, Vlerësimi dhe Krahasimi i Tenderëve

Neni 60- Kriteret për Dhunën e Kontratës;

Neni 72- Dokumentacioni dhe informacioni shtesë

KRITERET PËR VLERËSIM

RAPORTI I KOMISIONI VLERËSUES

INFORMACIONET SHTESË TË MARRA ME ANË TË SQARIME TË KËRKUARA NGA
EKSPERTI SHQYRTUES/TEKNIK

n/a

VLERËSIMI SIPAS NENIT 4.1.26 TË LPP

VENDIMET E MËPARSHME TË OSHP LIDHUR ME RASTET E NGJASHME

n/a

ARSYETIMI PËR DEVIJIM NGA PRAKTIKA E MËPARSHME

n/a

PËRGJIGJE NË PRETENDIMET ANKIMORE TË OE ANKUES - A.R.F. SH.P.K.

Pretendimi 1

OE ankues pretendon se: “AK- Kuvendi Komunal Malishevë me datën 11.08.2023 ka publikuar
vendimin e AK-së ku e shpërblen me kontratë një OE më të shtrenjtë sesa ne, me çmim gati dyfish më të
shtrejt sesa çmimi që kemi ofertuar nga ana jone, dhe neve na degron letrën standard si tenderues I
eleminuar me arsyetimin si me poshte: Certifikata ISO 9001 2015 e keni me afat të skaduar me datë
25.06.2023. (Jovalide).

Konform nenit 59 dhe 72 AK është dashur të kërkoj sqarime e jo menjëherë të na eleminoj pasi që neve

gjatë ngarkimeve të tenderit tonë e kemi gabuar certifikatën në vend që ta ngarkojmë certifikatën e re e

kemi ngarkuar të vjetrën, kjo gjë mund ti ndodhë cdokujt dhe AK është dashur të kërkoj sqarime edhe

konform nenit 10.1 të Udhezuesit për PP të KRPP-së. Nëse AK kishte kërkuar sqarime menjëherë do e

kishim dërguar certifatën e re”

Eksperti shqyrtues sqaron se OE ankues pretendon se ka dorëzuar në ofertë në mënyrë të

gabuar certifikatën ISO 9001-2015 me afat të skaduar. Duke u bazuar në atë se çfarë është

pretenduar, sipas  LPP-së, neni 59 pika i dhe ii thotë si në vijim: “Autoriteti kontraktues mund

të konsiderojë një tender si të përgjegjshëm nëse: (i) përmban vetëm gabime ose paqartësi të

cilat mund të korrigjohen pa ndryshuar kushtin material apo aspekin e tenderit ne fjalë, ose (ii)

përmban vetëm devijime të vogla që nuk mund të shkaktojnë ndryshime materiale ose

devijime nga karakteristikat, kushtet, dhe kërkesat e tjera të parashtruara në njoftimin e

kontratës dhe në dosjen e tenderit; me kusht që, çfarëdo devijimi i tillë të kuantifikohet, aq sa

është e mundshme, dhe të merret parasysh gjatë vlerësimit dhe krahasimit të tenderëve.

Po ashtu neni 72 i LPP-së, pika 1 thotë se: “Kur informacioni apo dokumentacioni që duhet të

dorëzohet nga operatorët ekonomikë është ose duket të jetë jo i plotë ose i gabuar, ose kur

mungojnë dokumentet specifike, autoritetet kontraktuese mund të kërkojnë nga operatorët

ekonomikë qe të dorëzojnë, plotësojnë, sqarojnë apo kompletojnë informacionin apo

dokumentacionin e duhur brenda një afati te caktuar kohor, me kusht që kërkesat e tilla bëhen

në përputhje të plotë me parimet e trajtimit të barabartë dhe transparencës.”

Duke u bazuar nga ajo çfarë u sqarua më lartë eksperti shqyrtues sqaron se AK është dashur që

në bazë të neneve të përmendura më lartë të kërkoj sqarime shtesë nga OE ankues në lidhje me

certifikatën e dorëzuar me afat të skaduar dhe jo të eleminoj në mënyrë direkte Operatorin

Ekonomik, pa kërkuar fare sqarime. E rëndësishme është që data e lëshimit të certifikatës të

jetë para datës së hapjes së tenderëve, ashtu siç e kërkon edhe Ligji për Prokurimin Publik.

Po ashtu eksperti konsideron se AK- Kuvendi Komunal Malishevë, në vendimin e kërkesës

për rishqyrtim nuk i është përmbajtur nenit 108/A të LPP-së, sepse në vendimin e nxjerrur si

përgjigje ndaj kërkesës për rishqyrtim, së pari nuk e ka arsyetuar fare se përse po refuzohen

pretendimet e kësaj kërkese si dhe nuk e ka përfshirë fare as pjesën e këshillës juridike në fund

ashtu siç është dashur.

Andaj duke parë këtë çfarë u sqarua, më lartë, vlerësojmë se pretendimi i ngritur nga OE

ankues është i bazuar.  

REKOMANDIMI I EKSPERTIT SHQYRTUES

Duke u bazuar në sqarimet e lartpërmendura, eksperti shqyrtues i propozon panelit shqyrtues që ankesa

e OE ankues të aprovohet si e bazuar, të anulohet njoftimi për dhënie të kontratës dhe rekomandon që
lënda të kthehet në rivlerësim.

Raporti i ekspertizёs ti dorëzohet:

 Autoritetit Kontraktues – KUVENDI KOMUNAL MALISHEVE
 Panelit Shqyrtues – OSHP
 OE ankues – A.R.F. SH.P.K.

Agnese Ibrahimi


